
ᓲᓗᒨᓂ ᐊᕙ
ᐋᓐᑐᕉᕗᕋᐃᑕᑉ

ᐃᓄᐃᑦ ᓴᓇᕐᕈᑎᖏᑦ ᓴᓇᔾᔪᓯᖏᓪᓗ
ᐱᓕᕆᐊᖑᓂᖅ 1

36 ᑎᑎᕋᖅᑑᑉ ᒥᒃᓵᓄᑦ 

ᑐᑭᓯᑎᑦᓯᔾᔪᑦ
ᒥᑦᓯᒪᑕᓕᒻᒥ ᐱᕈᖅᓴᓪᓗᖓ 
ᐃᒡᓗᕕᒐᓕᐅᖃᑦᑕᓯᓚᐅᖅᓯᒪᔪᖓ ᖃᒧᑎᓂᓪᓗ 
ᒥᑭᔫᑦᓱᖓ,ᐊᑖᑕᒐᓗ ᐅᕙᒍᒃ. ᐊᑖᑕᒪ 
ᐃᓕᓐᓂᐊᖅᑎᒍᒪᓚᐅᖅᓯᒪᒻᒫᖓ ᐃᓄᐃᑦ ᐃᓕᖅᑯᓯᖏᓐᓂᒃ, 
ᐃᓕᓐᓂᐊᕆᐊᖁᙱᖔᖅᓱᖓ ᐃᓕᓐᓂᐊᕐᕕᒻᒧᑦ. 
ᑕᐃᒪᙵᓂᒃ ᐃᓕᕝᕕᒋᓯᓚᐅᖅᑕᕋ ᐊᒥᓱᓂᒃ ᐃᓄᐃᑦ 
ᓴᓇᕐᕈᑎᖏᓐᓂᒃ ᐱᔾᔪᓯᖏᓐᓂᓪᓗ- ᓴᓇᙳᐊᕐᓂᒃᑯᑦ 
ᓴᓇᓂᒃᑯᓪᓗ. ᐊᓈᓇᒪ ᐃᓕᓐᓂᐊᖅᑎᓚᐅᖅᓯᒪᒻᒥᔮᖓ 
ᖃᓄᑐᐃᓐᓇᑦᓯᐊᖅ, ᐊᓪᓛᑦ ᒥᖅᓱᕐᓂᕐᒥᒃ. ᐊᖏᕐᕋᕗᑦ 
ᐃᓕᓐᓂᐊᕕᒋᓚᐅᖅᑕᕋ.
ᐃᒡᓗᓕᒋᐅᖅᓴᕈᓐᓇᖅᑐᑎᑦ ᐅᓪᓗᓂᒃ ᐊᒥᓲᙱᑦᑐᓂᒃ, 
ᑭᓯᐊᓂ ᓴᓇᑦᓯᐊᖅᓯᑕᐅᓂᐊᕐᓗᓂ ᐱᔭᕆᐅᖅᓴᕆᐊᓕᒃ 
ᐊᒥᓱᐊᖅᑎᐊᓗᒃ. ᐱᓗᐊᖅᑐᒥ ᐊᐳᑦ ᓴᓇᒐᓱᐊᕐᓗᒍ. 
ᐊᐳᑎᐅᑉ ᖃᓄᐃᑦᑑᓂᖏᑦ ᐊᔾᔨᒌᒍᓐᓇᖏᑦᑐᑦ 
ᓇᒥᓕᒫᖅ; ᓲᕐᓗ...ᐊᓄᕆᐅᑉ ᓇᑭᙶᕐᓂᖓ ᓴᓇᓪᓚᕆᒻᒪᑦ 
ᐊᐳᑎᐅᑉ ᖃᓄᐃᓐᓂᖓᓂᒃ. ᓇᒥ ᐃᒡᓗᓕᓂᐊᕐᒪᖔᖅᐱᑦ 
ᖃᐅᔨᒪᑦᓯᐊᕆᐊᖃᕐᒥᔪᑎᑦ- ᓂᕕᖓᔪᖃᙱᒃᑲᓗᐊᕐᒪᖔᑦ 
ᖃᐅᔨᓴᕆᐊᖃᖅᑐᑎᑦ, ᐊᐳᒻᒥᒃ, ᓯᑑᕋᕐᕕᐅᑦᑕᕈᐊᕋᕕᑦ. 
ᖃᐅᔨᒪᓃᑦ ᓇᒦᒻᒪᖔᖅᐱᑦ ᑖᓐᓇ ᐱᒻᒪᕆᐅᒻᒪᑦ. 
ᐅᓪᓗᒥᐅᓕᖅᑐᖅ ᐃᒡᓗᕕᒐᐃᑦ ᓴᓇᔭᐅᖃᑦᑕᓕᖅᑐᑦ 
ᖁᕕᐊᓱᒍᑕᐅᑦᓱᑎᒃ ᓵᓚᖃᕈᑕᐅᒐᓱᐊᖅᓱᑎᓪᓗ, 
ᓱᓕ ᐃᓛᓐᓂᒃᑯᑦ ᓴᓇᔭᐅᓲᑦ ᐊᑑᑎᓪᓚᕆᖏᓐᓄᑦ 
ᐊᓐᓇᐅᒪᔭᕆᐊᖃᕐᓂᕐᒧᑦ. ᐊᓐᓇᓐᓂᐊᕈᓂ ᓇᒥᑐᐃᓐᓇᖅ 
ᐃᓄᒃ ᖃᐅᔨᒪᑦᓯᐊᕆᐊᖃᖅᑯᖅ ᓇᒥ ᐆᒪᔪᖅᓯᐅᕐᓂᐊᕐᒪᖔᕐᒥ, 
ᓇᒧᙵᕆᐊᖃᕐᒪᖔᕐᒥ ᖃᒧᑕᐅᔭᐃᓪᓕᒍᓂ, ᐅᖅᓱᐃᕈᔾᔨᒍᓂ, 
ᐊᓯᐊᒍᓪᓘᓐᓃᑦ.

ᖃᐅᔨᑎᑦᑎᒋᐊᕈᑎ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᕿᒥᕐᕈᐊᒐᕋᓛᓕᐅᓚᐅᖅᐳᑦ ᑖᒃᓱᒥᖓ 
ᖃᐅᔨᒪᔾᔪᑎᒋᔭᐅᖃᑦᑕᕐᓂᐊᕐᒪᑦ ᐃᓄᐃᑦ ᓴᓇᕐᕈᑎᖏᓐᓂᒃ 
ᓴᓇᔾᔪᓯᖏᓐᓂᓪᓗ ᓴᓇᔭᐅᓚᐅᖅᑐᓂᒃ ᐊᕙᓗᒥᐅᑕᕐᓂᒃ 
ᑭᖑᓕᕇᓂᒃ ᓄᓇᕗᒻᒥᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᑲᑐᔾᔨᖃᑎᒌᓄᑦ 2006ᒥ.  ᑖᒃᑯᐊ ᓴᓇᔭᐅᓚᐅᕐᒪᑕ 
ᓴᖅᑮᓇᓱᐊᖅᑐᑎᒃ ᐊᔾᔨᐅᖏᓐᓂᖏᓐᓂᒃ ᓴᓇᑐᓂᖏᓐᓂᓪᓗ 
ᑲᓇᑕᐅᑉ ᑲᓇᖕᓇᖓᑕ ᐃᓄᖏᑕ – ᑕᒪᒃᑭᑲᓴᒃᑐᑎᒃ 
ᓴᓇᔭᐅᓚᐅᖅᓯᒪᔪᑦ ᐊᕐᕌᒍᒐᓵᓗᐃᑦ ᐊᓂᒍᖅᑐᑦ 
ᑭᖑᓂᑦᑎᓐᓂ ᓴᓇᕐᕈᑎᖃᖅᑎᓐᓇᒋᑦ ᑲᑉᐳᔾᔭᖅᑐᓂᒃ, 
ᐱᓕᕆᕕᒋᔭᕐᓂᖏᑦᑐᒦᑦᑐᑎᒃ ᐊᑐᐃᓐᓇᖃᑦᑎᐊᕋᑎᒡᓗ 
ᓴᓈᒃᓴᓂᒃ.

ᑖᒃᑯᐊ ᑭᖑᓕᕇᑦ ᑲᔪᓯᔪᓐᓇᕋᔭᓚᐅᖏᑦᑐᑦ ᐃᑲᔪᓚᐅᖏᑉᐸᑦ 
ᖃᐅᔨᒪᓂᕐᒥᓄᑦ, ᑲᔪᖏᕐᓂᖓᓄᓪᓗ, ᓲᓗᒨᓂ ᐊᕙ. 
ᖁᔭᓕᔪᒪᒋᕙᕗᑦᑕᐅᖅ ᐃᓐᓇᐃᑦ ᐱᖃᑕᐅᓚᐅᖅᑐᑦ 
ᖃᐅᔨᒪᓂᕐᒥᑎᒍᓪᓗ ᐃᑲᔪᑦᑕᐅᑎᒋᔪᓐᓇᓚᐅᖅᑐᑦ ᑖᒃᓱᒥᖓ 
ᐱᓕᕆᐊᖃᖅᑎᓪᓗᑕ.  ᑎᑎᖅᑐᒐᖅᑎ ᐋᓐᑐᕉ ᕗᕋᐃᑕᑉ 
ᐱᓕᕆᑦᑎᐊᖅᑐᐊᓘᓚᐅᖅᑐᖅ ᑎᑎᖅᑐᒐᖅᑕᖏᑎᒍᑦ 
ᑕᑯᓐᓇᕐᓗᒍᓗ ᐃᓕᓐᓂᐊᕈᑎᑦᑎᐊᕙᐅᓕᖅᑎᑦᑐᓂᐅᒃ.



ᖃᒧᑏᑦ ᐊᔾᔨᒌᖑᙱᒻᒥᔪᑦ ᓄᓇᓕᓐᓂ. ᓲᕐᓗ ᐃᖃᓗᓐᓂ, 
ᒪᓃᑦᑐᐹᓗᒃ. ᐊᕐᕕᐊᑦ ᒪᓂᕋᑦᑎᓪᓗᒍ. ᑕᒪᓐᓇ ᐱᓪᓗᒍ 
ᐊᔾᔨᒌᖑᙱᓚᑦ ᓴᓇᔭᐅᓂᖏᑦ ᑕᐅᑦᑐᖏᓪᓗ. 
ᑐᓄᓂᕈᓯᕐᒥ/ᐃᒃᐱᐊᕐᔪᒃ, ᓴᓂᕋᔭᒻᒥ, ᒥᑦᓯᒪᑕᓕᒻᒥ, 
ᑲᖏᖅᓱᒑᐱᒻᒥᓗᖃᐃ ᖃᒧᑏᑦ ᐊᖏᓂᖅᓴᐃᑦ. ᑕᐃᒪᐃᑦᑐᑦ 
ᓯᑯᒃᑰᕐᓂᖅᓴᐅᖃᑦᑕᕐᖓᑕ. ᐃᖃᓗᓐᓂ ᖃᒧᑏᑦ 
ᒪᓃᑦᑐᒃᑰᕈᑕᐅᓂᖅᓴᐃᑦ ᓄᓇᒃᑯᑦ, ᓴᖑᖓᓂᖃᖅᓱᑎᒃ 
ᐊᒻᒧᐊᖓᓂᖃᖅᓱᑎᓪᓗ. ᐊᒥᓐᓂᖅᓴᐅᒋᐊᖃᖅᓱᑎᒃ, 
ᓂᕈᑭᓐᓂᖅᓴᐅᓗᑎᒃ ᐊᒻᒪᓗ ᓇᐃᓐᓂᖅᓴᐅᒻᒥᓗᑎᒃ. 
ᓯᓚᐅᑉ ᓇᓪᓕᐅᓐᓂᖏᑦ ᐊᓪᓛᑦ ᒪᓕᒃᑕᐅᓲᑦ 
ᖃᒧᓯᐅᖅᑐᓄᑦ; ᐅᑭᐅᖅᓯᐅᑏᒃ ᐊᔾᔨᒋᔾᔮᙱᑕᖏᒃ 
ᐅᐱᕐᖔᖅᓯᐅᑎᐅᑉ. ᓴᓇᓂᐊᕈᕕᑦ ᖃᒧᑏᓐᓂᒃ ᐱᐅᓂᖅᓴᖅ 
ᐃᓄᓐᓄᑦ ᐅᖃᓕᒪᒍᕕᑦ ᓄᓇᓕᒻᒥ, ᐊᒻᒪᓗ ᓄᓇᖓ 
ᖃᓄᐃᑦᑕᕐᒪᖔᑦ ᐃᑉᐱᒋᒐᓱᐊᕐᓗᒍ. ᑐᑭᓯᓂᐊᕋᕕᑦ ᖃᓄᕐᓕ 
ᐊᖑᓇᓱᖃᑦᑕᕐᒪᖔᑕ.
ᐃᓄᐃᑦ ᐃᓚᖏᑦ ᖃᒧᓯᐅᕐᓂᐊᕋᒥᒃ ᓂᕈᐊᓲᖑᒻᒥᔪᑦ 
ᖃᒧᑎᒃᓴᕐᓂᒃ ᕿᔪᓐᓂᒃ- ᑕᒪᓐᓇ ᑐᕌᖓᒻᒥᔪᖅ ᓄᓇᓕᓐᓄᑦ. 
ᐃᓚᖏᑦ ᕿᔪᑐᐃᓐᓇᕐᓂᒃ ᐱᐅᒃᓴᖅᑐᑦ, ᐊᒥᓲᓪᓗᑕᓂ 
ᐱᐅᒃᓴᕐᓂᖅᓴᐅᔪᒍᑦ ᓯᑎᓂᖅᓴᒥᒃ ᕿᔪᒻᒥᒃ. ᓯᑎᔪᑦ 
ᓴᙱᓂᖅᓴᐅᒻᒪᑕ ᐱᐅᓪᓗᓂᓗ ᕿᑐᓐᓂᖅᓴᐅᒻᒪᑦ. 
ᐊᑲᐅᓂᖅᓴᐅᓚᕿᕗᖅ ᐊᖑᓇᓱᓪᓗᓂ. ᖃᒧᑎᐅᑉ ᓴᓇᒪᓂᖓ 
ᓴᓇᔭᐅᓲᖅ ᓇᒦᓐᓃᑦ ᒪᓕᑦᓱᒍ. ᓈᒻᒪᑦᓯᐊᕆᐊᖃᕐᖓᑦ 

ᐃᖏᕐᕋᑦᓯᐊᕐᓂᖓ ᐅᕿᓐᓂᖓᓗ, ᐊᑑᑎᒋᒻᒪᒋᒃ. ᐅᓇ 
ᐃᓱᒪᒋᓯᐅᒃ, ᓇᒻᒪᒍᓐᓇᕋᕕᑦ ᐴᖅᑲᑦᓯᐊᖅᓯᒪᔪᒥᒃ 
ᐅᖁᒪᐃᑦᑐᒥᒃ, ᐱᓱᓪᓗᑎᒃ ᐅᖓᓯᒃᑐᒧᑦ ᐃᓱᒪᒋᙱᑦᓯᐊᕐᓗᒍ 
ᐅᖁᒪᐃᒋᐊᖓ. ᑕᐃᒫᓪᓗᐊᖅ ᐅᖁᒪᐃᓐᓂᓕᒻᒥᒃ 
ᐴᖅᑲᑦᓯᐊᖅᓯᒪᙱᑦᑐᒥᒃ ᓇᒻᒪᒍᕕᑦ, ᐃᑉᐱᒋᓚᖓᔭᐃᑦ 
ᐅᖁᒪᐃᓐᓂᖓ ᐱᓱᒋᐊᓯᑐᐊᕈᕕᑦ.
ᐅᓇ ᐅᖃᓕᒫᒐᖅ ᐃᑲᔫᑎᒃᓴᖅ ᖃᓄᖅ 
ᓴᓇᒋᐊᖃᕐᒪᖔᖅᐱᑦ ᑖᒃᑯᓃᖓ ᒪᕐᕉᓐᓂᒃ, 
ᐱᓪᓚᕇᓐᓂᒃ ᐃᓄᐃᑦ ᐃᓕᖅᑯᓯᑐᖃᖏᓐᓄᑦ. 
ᐃᒡᓗᕕᒐᓕᒍᓐᓇᖅᑐᖓ ᖃᒧᓯᐅᕐᓗᖓᓗ ᐊᑖᑕᒪ 
ᐃᓕᓐᓂᐊᖅᑎᓚᐅᖅᓯᒪᒻᒫᖓ. ᖃᐅᔨᒪᓂᕋᓗ ᐊᓯᓐᓄᑦ 
ᐊᐃᑦᓲᑎᒋᒋᐊᖃᕐᒥᔭᕋ, ᐱᐅᓯᕆᒐᑦᑎᒍ. ᑕᒪᒃᑯᐊ 
ᐳᐃᒍᖅᑕᐅᖁᙱᑕᒃᑲ. ᐃᓕᓐᓂᐊᑎᑦᓯᔾᔪᑎᒌᓐᓇᕈᑦᑎᒍ, 
ᐊᑯᓂᐅᓂᖅᓴᖅ ᐸᐸᑕᐅᓂᐊᖅᑐᑦ ᐃᓄᓐᓄᑦ- 
ᐃᓕᓐᓂᐊᑎᑦᓯᔾᔪᑎᒋᖃᑦᑕᖏᒃᑯᑦᑎᒍ, ᐊᓯᐅᓂᐊᖅᑐᑦ.

    - ᓲᓗᒨᓂ ᐊᕙ

7

ᓴᙱᓂᖅᓴᐅᒻᒪᑕ ᐱᐅᓪᓗᓂᓗ ᕿᑐᓐᓂᖅᓴᐅᒻᒪᑦ. 
ᐊᑲᐅᓂᖅᓴᐅᓚᕿᕗᖅ ᐊᖑᓇᓱᓪᓗᓂ. ᖃᒧᑎᐅᑉ ᓴᓇᒪᓂᖓ 
ᓴᓇᔭᐅᓲᖅ ᓇᒦᓐᓃᑦ ᒪᓕᑦᓱᒍ. ᓈᒻᒪᑦᓯᐊᕆᐊᖃᕐᖓᑦ 

ᖃᐅᔨᒪᔭᐅᓂᖓ 
ᐱᔪᓐᓇᑦᑎᐊᖅᑐᑦ ᐃᒡᓗᓕᐅᓲᖑᔪᑦ ᐊᑦᑕᕐᓇᖏᑦᑐᒥᒃ 
ᐅᖅᑰᑦᑎᐊᖅᑐᒥᒡᓗ ᓂᒡᓚᓱᒃᑐᒥᐅᑕᐅᔪᓄᑦ. 
ᓴᓇᑦᑎᐊᖅᓯᒪᔭᕌᖓᒥᒃ ᐅᖅᑰᑦᑎᐊᕈᓐᓇᖃᑦᑕᖅᑐᑦ 
ᓂᒡᓚᓱᒃᑐᒻᒪᕆᐅᒐᓗᐊᖅᑎᓪᓗᒍ.

ᐊᐳᑎᑐᐃᓐᓇᕐᒥᑦ ᐊᐅᕕᒃᓴᓕᐅᖅᑐᖃᕈᓐᓇᖏᑦᑐᖅ. 
ᐊᐳᑦ ᑎᓵᖓᑦᑎᐊᕆᐊᖃᕐᒪᑦ, ᐊᔾᔨᒌᑦᑎᐊᕐᓗᓂᓗ 
ᑎᓯᓗᐊᖏᓪᓗᓂᓗ. ᐊᐳᑦ ᑎᓯᓗᐊᕌᖓᑦ ᐅᑦᓯᓗᐊᕋᔭᕐᒪᑦ 
ᓂᒡᓚᓱᖕᓂᖅᓴᐅᔭᒃᖢᓂ ᐳᔫᖅᓴᕋᐃᓐᓂᖅᓴᐅᓪᓗᓂᓗ. 
ᐊᕿᓗᐊᕌᖓᓪᓗ ᐋᖅᑭᑦᑎᐊᕈᓐᓇᕋᓂ 
ᒪᓐᖑᓯᒐᔪᖕᓂᖅᓴᐅᓪᓗᓂ ᑯᑐᒎᓂᖅᓴᐅᓪᓗᓂᓗ. 
ᐳᑲᔮᖓᔪᖅ ᐊᐳᑎᓕᖅᑭᒃᑖᖑᖏᓪᓗᓂ (ᐊᓄᕆᒥᑦ 
ᑕᒫᓐᖓᑦᓴᐃᓐᓇᖅ ᐊᐱᓂᑯ) ᐱᖑᐊᕐᔫᑉ ᓵᑦᑎᐊᖓᓂ 
ᐱᐅᓂᖅᐹᖑᒐᔪᒃᑐᖅ.

ᖃᐅᔨᒪᔭᕆᐊᖃᒻᒪᕆᒃᑐᖅ ᑲᖏᖃᕆᐊᖃᑦᑐᖅ 
(ᕿᖓᖃᕆᐊᖃᑦᑐᖅ) ᖁᓪᓕᖃᕐᓂᐊᕈᕕᑦ 
ᐅᖅᑰᓴᐅᑎᖃᕐᓂᐊᕈᕕᓪᓘᓐᓃᑦ. ᐊᑦᑎᒃᑐᒃᑯᑦ 
ᐊᖕᒪᓂᖄᕐᔪᒋᐊᖃᖅᑐᖅ ᑲᖏᖃᕐᓗᓂᓗ (ᕿᖓᖃᕐᓗᓂᓗ) 
ᖁᓕᓪᓗᐊᖓᒎᖏᑦᑐᖅ. ᐅᖅᑰᓯᑎᓗᐊᕆᐊᖃᕋᓂᓗ 
ᐊᐅᔭᒻᒪᑦ ᐆᓇᔪᒃᑎᑐᐃᓐᓇᕐᓗᒍ ᓈᒻᒪᒃᑐᖅ.

ᐅᖃᖅᑕᐅᔭᕌᖓᑦ ᐃᒡᓗ ᐅᕝᕙᓘᓐᓃᑦ ᐃᒡᓗ 
ᑐᑭᓯᔭᐅᔪᓐᓇᖃᑦᑕᖅᑐᖅ ᖃᓪᓗᓈᓄᑦ, ᑲᓇᑕᐅᑉ 
ᖁᑦᑎᖕᓂᐊᓃᑦᑐᓄᑦ ᐃᓄᖕᓄᑦ ᐊᑐᖅᑕᐅᔪᑐᖃᖅ 
ᐅᖅᑯᐃᔾᔪᑕᐅᕙᒃᖢᓂ. ᐊᐅᓪᓛᖅᑐᓄᓪᓘᓐᓃᑦ 
ᐊᖑᓇᓱᒋᐊᖅᑐᓄᓪᓘᓐᓃᑦ ᐅᓐᓄᐊᖏᓐᓈᕐᓂᐊᕌᖓᑕᓗ 
ᐊᑐᖅᑕᐅᓲᖑᔪᑦ. ᒥᑭᓈᖅᑕᐅᒐᔪᒃᑐᑦ ᑭᓯᐊᓂᓕᑦᑕᐅᖅ 
ᐊᖏᔪᐊᓘᑎᑕᐅᔪᓐᓇᕐᒥᔪᑦ (ᖃᒡᒋᕕᓕᐊᖑᓗᑎᒃ) 
ᐊᔾᔨᐅᖏᑦᑐᓕᓂᐊᕌᖓᒥᒃ.

ᐅᑎᖅᑕᕋᐅᔭᖅᑎᑲᐃᓐᓇᕐᓗᒍ 
ᑭᓪᓘᑏᑦ ᐊᐅᕖᑦ 
ᐲᑦᑎᐊᕈᓐᓇᖁᓪᓗᒍ

ᐊᐅᕖᑦ ᐃᓄᒐᓐᖑᐊᓂᒃ 
ᐱᖓᓱᓂᒃ 
ᐃᔾᔪᓂᖃᕈᓐᓇᖅᑐᖅ 
ᐅᓐᓄᐊᖏᓐᓈᕐᓂᐊᕈᕕᑦ 
ᐃᔾᔪᓂᖅᓴᐅᒃᑲᓐᓂᕈᓐᓇᖅᑐᖅ 
ᐊᑯᓂᐅᓂᐊᕈᕕᑦ 

ᓴᓂᕋᖏᑦ ᐊᔪᑎᓚᐅᕐᓗᒋᒃ, 
ᐊᑖᒍᑦ ᑭᓪᓗᕐᒥᓗᒍ 
ᐲᕈᓐᓇᕐᓂᐊᕐᒪᑦ 

3

2

1

ᐊᐅᕕᒃᓴᕐᓂᖅ
(ᓄᓇᒥ ᐊᐳᑎᑦᑎᐊᕆᖕᓂᕐᒥ)



11

ᑭᓪᓘᑏᑦ ᐃᓕᓗᒍ 
ᐊᑯᓐᓂᖓᓄᑦ ᐊᐅᕖᑦ 
ᓄᓱᒡᔫᒥᓗᒍ ᑐᖏᒧᑦ. ᐸᑎᒡᓗᒍ 
ᐊᒡᒐᖕᓄᑦ ᐲᕈᓐᓇᖅᓯᒐᔭᖅᑐᖅ 
ᐱᑦᑎᐊᓕᒋᐊᕐᓗᒍ 

ᐅᔾᔨᕆᑦᑎᐊᕆᐊᖃᖅᑐᖅ 
ᖁᐱᓂᖓ 
ᐊᔾᔨᒌᒃᑎᒋᐊᕈᓐᓇᖁᓪᓗᒍ  

ᐊᐳᑎᑭᓐᓂᕐᒥ ᓯᑯᒥᓘᓐᓃᑦ 
ᐊᐅᕕᓕᐊᕆᔭᑎᑦ 
ᒪᒃᐸᑑᖑᔪᓐᓇᖅᑐᑦ

4

ᓯᑯᒥᓘᓐᓃᑦ ᐊᐳᑎᑭᑦᑐᒥᓪᓘᓐᓃᑦ 



ᐃ
ᒡᓗ

ᑐᓐᖓᕕᒃᓴᖓ

ᐊᕙᓗᐊ

ᓴᕕᖕᓄᑦ (ᐸᓇᒧᑦ), ᐃᑭᐊᖅᑎᕐᓗᒍ ᒪᓂᕋᖅ, 
ᖃᓴᖓᓕᖅᑎᓪᓗᒍ ᖄᖓ ᑕᒪᓐᓇ ᐊᐅᕕᖅᐱᑦ 
ᑐᓐᖓᕕᒋᓂᐊᖅᑕᖓ

ᐊᐅᕕᖅ ᓯᕗᓪᓕᖅᐹᖅ ᐃᓚᓐᖓᕐᓗᒍ ᒪᓂᖅᑲᒥᑦ 
ᖁᒻᒧᖓᔮᓕᖅᑎᓪᓗᒍ   

ᐋᖅᑭᑦᑎᐊᕆᐊᖃᕐᓂᖓ ᖃᓪᓕᐅᑎᓂᐊᖅᑐᒧᑦ

ᒪᓂᖅᑲᒡᔫᒥᓗᒍ ᖄᖓ ᖃᓪᓕᑦᑎᖃᐊᕈᓐᓇᖁᓪᓗᒍ    

ᐊᐅᕕᒃᓴᕐᕕᒋᖅᑲᐅᔭᕐᓂᑦ 
ᑲᔪᓯᑐᐃᓐᓇᕐᓗᒍ ᐃᓗᐊᓂᑦ 
ᐊᕙᓗᔾᔪᑎᒐᔭᖅᖢᓂ ᐃᒡᓗᕕᒐᕐᒧᑦ 

ᐊᐅᕕᒃᓴᕐᓂᖅ ᐃᓗᖔᖓᓂᑦ



ᐃ
ᒡᓗ

ᐊᐅᕖᑦ ᐃᓕᐅᖅᑲᕐᓂᖏᑦ

ᐃᓂᖅᑎᑦᑎᓂᖅ ᐊᐅᕕᕐᓂᒃ 
ᐅᔾᔨᕆᑦᑎᐊᕆᐊᖃᒻᒪᕆᒃᑐᖅ ᐃᒡᓗᓕᐅᕐᓗᓂ. 
ᓇᓗᓇᐃᖅᓯᒪᕗᑦ ᐊᑖᓂ ᐱᔭᕆᐊᖃᕐᓂᖏᑦ 

ᐊᐅᕕᖅ ᐃᓕᓗᒍ 
ᓯᕗᓪᓕᐅᖅᑲᐅᔪᒧᑦ ᐊᐳᖅᑎᓪᓗᒍ 

1

ᐃᓚᓐᖓᕐᓗᒍ ᐊᒃᑐᐊᓗᐊᕐᓂᖓᒍᑦ 
ᑲᑎᑦᑎᐊᕈᓐᓇᖁᓪᓗᒍ ᐃᒻᒥᖕᓄᑦ   

ᐃᓚᓐᖓᖅᐸᓪᓕᐊᓗᒍ  
ᓈᒻᒪᒃᓯᓇᓱᐊᕐᓂᖓᓂ 
ᐋᖅᑭᑦᑎᐊᕈᓐᓇᖁᓪᓗᒍ   

2

3

ᓴᕕᖕᒧᑦ (ᐸᓇᒧᑦ) 
ᐊᑖ ᒪᓂᖅᑲᒃᓴᕐᓗᒍ 
ᐃᓕᑦᑎᐊᖅᓯᒪᔪᓐᓇᖁᓪᓗᒍ   

ᐊᐅᕕᖅᐱᑦ ᑕᓕᖅᐱᖔᖓᒍᑦ 
ᐊᒡᒐᖕᓄᑦ ᑲᓱᒡᓗᒍ 
ᐊᑦᑕᑕᕈᓐᓇᖁᓪᓗᒍ   

4

5



ᐅᒃᑯᐊᓕᐅᕐᓂᖅ

ᐊᐅᕕᖅ ᑭᖑᓪᓕᖅᐹᖅ

ᑖᓐᓇ ᐊᐅᕕᖅ ᑭᖑᓪᓕᖅᐹᖅ 
ᐋᖅᑭᒃᓯᒪᔾᔪᑎᒐᔭᖅᑐᖅ ᐃᒡᓗᕕᒐᕐᒧᑦ. 
ᐊᕙᑎᓕᒫᖓ ᐋᖅᑭᑦᑎᐊᕆᐊᖃᕋᔭᖅᑐᖅ 
ᐃᓕᓂᐊᖅᑐᖅ ᐊᒃᑐᐊᑦᑎᐊᕈᓐᓇᖁᓪᓗᒍ 
ᑕᒪᐃᓐᓄᑦ    

17

ᐅᒃᑯᐊᓕᐅᕈᓐᓇᖅᑐᖅ 
ᐱᐊᓂᓪᓚᕆᖏᒃᑲᓗᐊᖅᑎᓪᓗᒍ 
ᐃᓯᐅᖅᑲᐃᔭᕆᐊᖃᕐᓂᐊᕋᕕᑦ ᐊᐅᕕᕐᓂᒃ 
ᐱᐊᓂᒍᓐᓇᖁᓪᓗᒍ ᐃᒡᓗᓕᐊᕆᔭᐃᑦ    



ᐃ

ᐅᑦᓯᒃᓴᐃᓂᖅ

ᐃᓛᓐᓂᒃᑯᑦ ᐊᐅᕕᑦ ᐊᑯᓐᓂᖏᑎᒍᑦ ᐊᖕᒪᓂᖃᓲᖑᖕᒪᑦ. 
ᐅᑦᓯᒃᓴᐃᓂᐊᕐᓗᓂ ᐃᒪᓐᓇ ᐱᔭᕆᐊᓖᑦ    

ᐅᑦᓯᕆᔾᔪᑎᒋᓂᐊᖅᑕᐃᑦ ᐊᖏᓂᖅᓴᐅᕌᕐᔪᒡᓗᒍ ᐊᖕᒪᔪᐊᓂᑦ. 
ᐸᑎᒻᒥᓗᒍ ᑭᒡᓕᐊᒍᓪᓗ ᐃᓚᓐᖓᖅᐸᓪᓕᐊᓗᒍ ᐃᓗᒻᒧᑦ 
ᓇᕿᑉᐸᓪᓕᐊᓗᒍᓗ.   
 

ᐃᓗᒻᒧᑦ ᐋᖅᑭᒃᐸᓪᓕᐊᔪᓐᓇᕐᒪᑦ 
ᐅᑦᓯᕆᔾᔪᑎᒋᔭᐃᑦ.    

1

2



ᐃᓗᐊᑕ ᓴᓂᕌ

19

ᐊᐅᕕᖅ ᐃᓗᖕᒧᖓᔮᕈᓂ ᑯᑐᒎᓂᖅᓴᐅᒐᔭᖅᑐᖅ 
ᐃᓗᒻᒧᑦ ᐅᖅᑰᓯᒃᐸᑦ ᐃᒡᓗᕕᒐᖅ 

ᐃᓗᓪᓕᐅᓗᐊᖅᑕᐃᓕᒪᒋᐊᖃᖅᑐᑦ ᑯᑐᒎᑯᓇᒍ 
ᐃᓗᒻᒧᑦ

ᖃᐅᔨᒪᔭᕆᐊᓖᑦ ᐱᔪᓐᓇᕈᑕᐅᕙᒃᑐᓪᓗ

ᐊᐅᕕᒃᓴᕐᓂᖅ:
ᐊᐅᕕᒃᓴᕐᓗᓂ ᐃᖅᑲᐅᒪᒋᐊᖃᖅᑐᖅ ᐃᓗᒻᒧᑦ ᖁᖁᖓᔮᕆᐊᖃᖅᑐᖅ. 
ᖁᖁᖓᔮᖅᑎᓐᖏᑐᐊᕈᖕᓂ ᐊᐅᕕᖅ ᐲᖦᖤᐅᑎᒋᔪᓐᓇᕋᔭᖏᑦᑐᖅ ᐃᓂᒋᔭᖓᓂᑦ.

ᑐᓐᖓᕕᐊᓃᑦᑐᑦ ᐊᐅᕖᑦ: 
ᑐᓐᖓᕕᐊᓃᑦᑐᑦ ᒪᓂᖅᑲᒧᑦ ᐊᒃᑐᐊᔪᑦ ᐃᓗᒻᒧᑦ ᐅᕕᖓᓈᕆᐊᖃᖅᑐᑦ. ᑕᐃᒪᐃᓕᖓᒃᐸᑕ 
ᑭᖑᓂᖏᑦ ᑕᒪᒃᑯᐊ ᒪᓕᒃᓴᕐᓂᐅᓴᑐᐃᓐᓇᕐᒪᑕ ᐃᒻᒥᖕᓄᑦ.

ᐊᓂᖅᓵᑑᑎᒃᓴᖓ ᑲᖏᐊ (ᕿᖓᖓ):
ᐃᒡᓗᕕᒐᖅ ᑲᖏᖃᑦᑎᐊᕆᐊᖃᖅᑐᖅ (ᕿᖓᖃᑦᑎᐊᕆᐊᖃᖅᑐᖅ) ᐊᖕᒪᔪᐊᕐᔪᖃᕐᓗᓂ 
ᐊᑖᒍᑦ ᐊᒻᒪᓗᑦᑕᐅᖅ ᑲᖏᓕᖅᓯᒪᓗᓂ ᖁᓕᑉᐸᓯᐊᒍᑦ. ᐱᔭᕆᐊᖃᒻᒪᕆᒃᑐᖅ 
ᐅᖅᑰᓴᐅᑎᖃᕐᓂᐊᑐᐊᕐᓗᓂ ᖁᓪᓕᕐᒥᒃ ᓱᐳᔫᕐᒥᒡᓘᓐᓃᑦ.

ᓇᓃᓐᓂᕆᔭᖓ ᐃᒡᓗᕕᒐᐅᑉ:
ᐅᕕᖓᔭᖅᑐᒥ ᐃᒡᓗᓕᐅᕐᓂᐊᕈᕕᑦ ᐊᑦᑎᖕᓂᖓᒎᖅᑳᕆᐊᖃᖅᑐᖅ. ᐅᒃᑯᐊᓕᐅᕐᓗᒍᓗ 
ᐊᓄᕆᐅᑉ ᐅᖅᑯᕆᖔᖅᑕᖓᓂᑦ.

ᐅᑭᐅᖅᑕᖅᑐᒥᐅᓄᑦ ᖃᒧᑏᑦ ᐊᑐᖅᑕᐅᔭᕆᐊᖃᒻᒪᕆᒃᓯᒪᕗᑦ. 
ᐊᑦᑕᕐᓇᖏᒃᖢᑎᒃ, ᐊᔾᔨᐅᖏᒻᒪᕆᒃᖢᑎᒃ 
ᐱᔪᓐᓇᐅᑎᒻᒪᕆᐅᓪᓗᑎᓪᓗ ᑕᐃᒪᓐᖓᓂᑦ.

ᖃᐅᔨᒪᔭᐅᓂᖓ

ᖃᒧᓯᐅᖃᑦᑕᓚᐅᖅᓯᒪᕗᑦ ᓴᐅᓂᕕᓂᕐᓂᑦ, 
ᑎᔾᔭᕐᓗᑯᕕᓂᕐᓂᒡᓗ ᕿᔪᖕᓂᒃ, ᓇᒡᔪᕕᓂᕐᓂᒃ, ᐊᒃᖢᓈᒥᓪᓗ 
ᓇᑦᑎᕋᔭᖕᓂᒃ. ᖃᒧᓯᐅᖅᐸᓚᐅᖅᐳᑦ ᐃᖃᓗᕕᓂᕐᓂᒃ 
ᖁᐊᓂᒃ ᐸᑎᒃᓯᑎᓯᒪᔭᐅᓪᓗᑎᒃ ᐊᒥᕐᓄᑦ ᑲᐅᖕᓄᓪᓘᓐᓃᑦ. 
ᐱᐊᒃᓴᐅᑎᖃᖅᐸᓚᐅᖅᐳᑦ ᐃᔾᔪᖅᓯᒪᓪᓗᒍ ᓯᕐᒥᖅᓯᒪᓪᓗᒍᓗ, 
ᐊᕐᕕᐅᓪᓘᓐᓃᑦ ᑐᓕᒫᕕᓂᖏᓐᓂᒃ ᐱᕐᕌᑲᖅᐸᓚᐅᕆᓪᓗᑎᒃ 
ᐱᐊᒃᓴᖅᓯᒪᓪᓗᒍ. ᖃᒧᓯᐊᖑᔪᑦ ᐊᑦᑕᕐᓇᐃᔭᖅᓯᒪᕙᒃᐳᑦ 
ᐅᕿᓐᓇᓱᐊᖅᖢᑎᒡᓗ ᐅᓯᔪᓐᓇᖁᓪᓗᒋᑦ ᐱᖁᑎᓕᒫᖏᓐᓂᒃ 
ᐃᓄᖕᓂᒡᓗ ᐅᖓᓯᒃᑐᒧᑦ ᓯᑯᒃᑯᑦ ᓄᓇᒃᑯᓪᓗ. 
ᕿᒧᒃᓯᐅᑕᐅᕙᓚᐅᖅᐳᑦ ᐃᓛᓐᓂᓗ ᐃᓄᐃᓐᓇᕐᓄᑦ 
ᐅᓂᐊᖅᑕᐅᕙᒃᖢᑎᒃ. ᐋᖅᑭᐅᒪᑦᑎᐊᖅᑎᑕᐅᓇᓱᒃᐸᓚᐅᖅᐳᑦ 
ᖃᐅᑕᒫᑦᑎᐊᖅ ᐊᑐᕈᓐᓇᑦᑎᐊᖁᓪᓗᒋᑦ 
ᐊᖅᑯᓪᓘᑕᐅᒐᓗᐊᒃᑯᑦ.

ᐅᓪᓗᒥ ᓱᓕ ᓴᓇᒪᓂᖃᑦᑎᐊᕆᐊᖃᖅᐳᑦ 
ᖃᐅᔨᒪᑦᑎᐊᕆᐊᖃᕐᓗᒍᓗ ᐋᖅᑭᑦᓯᒪᓂᖓ 
ᐊᓯᔾᔨᖅᓯᒪᓗᐊᕋᓂᓗ ᓴᓇᔾᔪᓯᐅᕙᒃᑐᑐᖃᕐᒥᑦ. 
ᓄᓇᖅᑲᑎᒌᖏᑦᑐᑦ ᐊᔾᔨᒌᖏᐊᕐᔪᒃᑐᒥᒃ ᖃᒧᓯᐅᕈᓯᖃᖅᐸᒃᐳᑦ 
ᐊᑐᕈᑎᒃᓴᖓᓄᓪᓗ ᐋᖅᑭᑦᑕᐅᓯᒪᓇᓱᐊᖅᑐᓂ. 
ᓴᓇᔭᐅᓯᒪᓇᓱᐊᖅᐸᒃᐳᑦ ᕿᕋᑕᓗᐊᖅᑎᑦᑕᐃᓕᓪᓗᒍ, 
ᐋᖅᑭᐅᒪᑦᑎᐊᕈᓐᓇᖁᓪᓗᒍ ᒪᓃᓚᖅᓯᐅᕈᑕᐅᔪᓐᓇᕐᓗᓂ. 
ᓇᐳᓕᖅᓱᖅᑕᐅᓲᖑᔪᑦ ᐊᒃᖢᓈᒧᑦ ᑭᑭᐊᒃᑐᒐᐅᓇᑎᒃ 
ᕿᕋᑕᓗᐊᖁᓇᒍ ᐊᑦᑕᕐᓇᓗᐊᖁᓇᒍᓗ 
ᒪᓃᓛᖅᓯᐅᕈᑕᐅᕙᖕᒪᑕ 
ᐅᑭᐅᖅᑕᖅᑐᒥ. ᑖᓐᓇ 
ᓴᓇᔭᐅᒪᓂᖓ ᐊᑐᖅᑕᐅᓯᒪᕗᖅ 
ᕿᑭᑦᑖᓘᑉ ᐅᐊᖕᓇᖓᓂᕐᒥᐅᓄᑦ.

ᐅᑦᓯᒃᓴᐃᓂᖅ

ᐸᑎᒃᑎᓪᓗᒋᒃ

ᐋᖅᑭᒃᓯᒪᓂᕆᒐᔭᖅᑕᖏᑦ ᑭᓪᓗᕐᓗᒋᑦ. 
ᐅᐃᕐᓂᖓ ᐃᖅᑯᐊᓗ ᐋᖅᑭᒃᑕᐅᓯᒪᓲᖑᕗᑦ 
ᐊᑐᖅᑕᐅᖃᑦᑕᕐᓂᕆᒐᔭᖅᑕᖓᓄᑦ.    

ᑭᑭᐊᒡᔪᐊᕐᒧᑦ ᐸᑎᒃᑎᓯᒪᑲᐃᓐᓇᕈᓐᓇᖅᑐᑦ.   

ᐅᕕᖓᔮᓕᖅᑎᓪᓗᒋᒃ ᖃᒧᑎᒃᓵᒃ

ᐅᐃᕐᓂᐊ

ᐅᐃᕐᓂᓕᐊᕆᔭᖅᐱᑦ ᐃᓕᕐᓂᑯᐊ 
ᓯᕗᓂᐊᑕ ᖄᖓᓄᐊᕐᓗᒍ ᐊᑦᑐᖏᕐᓗᒍᓗ. 
ᖃᐃᖅᑲᒃᓴᑦᑎᐊᕐᓗᒍ ᐃᓕᐅᖅᑖᕈᑎᒧᑦ.

ᖁᖁᖓᔪᒥᒃ ᐊᑯᓐᓂᖓᓄᐊᖅᓯᓗᑎᑦ 
ᐊᓗᖔᖓᓄᑦ. ᐃᓕᐅᖅᑖᕈᑎᒧᑦ 
ᓇᓕᖅᑲᕇᓕᖅᑎᓪᓗᒍ ᐊᓗᐊ ᖄᖓᓗ.
.

ᐅᐃᕐᓂᖏᒃ ᕿᖅᓱᑕᕆᐊᖃᕐᓂᖏᑦ

ᓇᐳᓕᐅᓯᕐᕕᒃᓴᖏᑦ

ᐊᒥᖅᑕᒧᑦ ᕿᕋᑕᓗᐊᖏᑦᑐᒧᑦ ᕿᖅᓱᑕᕐᓗᒍ 
ᑭᑭᐊᒃᑐᕈᓐᓇᕐᓗᒍ ᑭᑭᐊᑐᐃᓐᓇᕐᓄᑦ 
ᕿᔾᔮᓕᖕᓄᓪᓘᓐᓃᑦ ᐊᑦᑐᖏᕈᓐᓇᖅᑐᖅ.

ᓇᐳᓕᐅᓯᕐᕕᓕᐅᕈᓐᓇᖅᑐᖅ ᐊᔾᔨᓐᖑᐊᖅ ᒪᓕᒡᓗᒍ. 
ᓇᓕᒧᒌᒋᐊᖃᖏᑦᑐᑦ ᖁᐱᓴᕋᐃᖁᓇᒍ. ᐊᔪᑎᕐᔫᒥᓗᒋᓪᓗ 
ᓇᐳᓕᐅᑎᖏᓐᓂᒃ ᓄᖑᕋᐃᖁᓇᒍ.

ᓇᐳᓕᐅᕐᓂᖅ

ᓇᐳᓕᐅᓯᕐᕕᒃᓴᓕᐅᕐᓗᒋᑦ. ᐊᔾᔨᒌᖏᑦᑐᓂᒃ 
ᓇᐳᓕᐅᕈᓯᖃᐅᕈᓐᓇᖅᑐᑦ. ᑎᓴᒃᑕᐃᑦ 
ᐊᑦᑕᕐᓇᖏᓐᓂᖅᓴᐅᔪᓐᓇᖅᐳᑦ 
ᐊᑐᑐᖃᐅᔭᕈᓐᓇᕐᓂᖅᓴᐅᓪᓗᑎᒡᓗ.

ᓇᐳᖏᑦ ᓯᕗᓪᓕᖅᐹᖅ ᑭᖑᓪᓕᖅᐹᕐᓗ
(ᓯᕗᓂᐊᓂ ᐃᖅᑯᐊᓂᓗ)

ᓇᐳᓕᐅᑏᑦ ᐳᑐᖏᑎᒍᑦ ᓄᕕᐅᕋᕐᓗᒍ 
ᓇᓗᓇᐃᖅᓯᒪᔪᑦ ᒪᓕᒡᓗᒍ.

ᓄᕕᓗᒍ ᐳᑐᓕᐊᕆᕋᑖᖅᑕᒃᑯᑦ. 

1

2

3

ᒪᕐᕈᐃᖅᓱᒃᑲᓐᓂᕐᓗᒍ ᓯᕗᓪᓕᐅᖃᐅᔪᑎᑐᑦ. 
ᓱᑲᒃᑕᐃᓕᑲᓚᐅᕐᓗᒍ. ᐃᓱᐊᒍᑦ ᐳᑐᓕᐅᕐᓗᒍ. 

ᓱᑲᑎᖅᐸᓪᓕᐊᓗᒍ ᕿᓚᕈᑎᖃᕐᓂᖓᓂᑦ 
ᐱᒋᐊᕐᓗᒍ.

ᒪᓕᒃᐸᓪᓕᐊᓗᒋᑦ ᖃᓱᖓᓂᖏᑦ. ᐊᑐᓂ 
ᓱᑲᑎᖅᐸᓪᓕᐊᔭᕆᐊᖃᖅᑐᑦ.

ᕿᔾᔮᖅᓯᓯᒧᑦ ᐊᔪᒡᓗᒍ. ᐃᓱᐊ ᓄᕕᐅᖅᑲᕐᓗᒍ 
ᐊᑦᑐᖏᐅᑎᒋᓗᒍ ᕿᓚᒡᓗᒍᓗ.

4

5

6

ᓇᐳᓕᖅᓱᐃᓂᖅ
(ᓯᕗᓂᐊᓂ ᐃᖅᑯᐊᓂᓗ)

ᐃᓗᖔᖓᓂᑦ ᓄᕕᓗᒍ.1

ᓯᓚᑖᓃᓐᓂᖅᓴᖅ ᓂᕈᑦᑐᕆᐊᕐᓗᒍ.2

ᐊᑕᐅᓯᐊᕐᓗᒍ ᑭᔾᔭᕐᓗᖅᑎᓪᓗᒍ.3

ᐳᑐᖃᓕᖅᑎᓪᓗᒍ ᐃᓗᖔᖓ ᓇᓗᓇᐃᖅᓯᒪᓂᖓ 
ᒪᓕᒡᓗᒍ. ᑎᒍᓗᒍ ᐳᑐᓕᐅᖅᓯᒪᔪᖅ

4

ᕿᔾᔭᕐᓗᕐᓗᒍ ᐊᑕᐅᓯᐊᕐᓗᒍ.5

ᖁᒻᒧᒃᑎᓪᓗᒍ ᓇᐳᐊ 
ᐃᓗᖅᑯᖅᑐᓈᖁᓪᓗᒍ.6

ᐃᓚᖓ ᓱᑲᓕᕐᒥᓗᒍ ᓇᐳᐊ ᐊᐅᓚᑎᓪᓗᒍ 
ᓱᑲᑦᑎᐊᕈᓐᓇᖁᓪᓗᒍ. ᓇᐳᓕᐊᑖ ᓱᑲᑦᑎᐊᕈᓂ 
ᐃᒻᒥᓂᒃ ᐊᑦᑐᖏᐅᑎᒋᕗᖅ

8

ᓇᐳᓕᐊᓪᓚᓚᐅᕐᓗᒍ ᓯᓚᑎᖔᖓᓂᑦ 
ᓱᑲᖅᑳᕐᓗᒍ.7

ᐱᕐᕌᒃᓴᖏᑦ ᕿᔾᔮᓕᖕᒧᑦ ᑭᑭᐊᒃᑐᕐᓗᒋᑦ. 
ᐃᓗᕙᓯᒋᐊᖃᖅᑐᑦ ᐱᕐᕋᔾᔨᖅᓲᑎᒋᔭᑎᑦ.1

2

3

ᐱᕐᕌᖏᑦ

ᐊᒥᖅᑕᒧᑦ ᐃᔾᔪᓗᐊᖏᑦᑐᒧᑦ ᓯᕗᓂᐊ 
ᖃᓕᐊᕈᓯᕐᓗᒍ. ᐊᖏᓂᖅᓴᐅᕌᕐᔪᒍᓐᓇᖅᑐᖅ 
ᖃᓕᐊᕈᓯᐅᑎᔭᐃᑦ.

ᒪᖑᒃᑎᐅᖃᕐᓗᒍ ᑕᒪᓐᓇ ᑭᒡᓕᖓ.

ᐅᐃᕐᓂᖓ:
ᐅᐃᕐᓂᖓᑕ ᖃᐅᖓ ᐊᔾᔨᒌᒍᓐᓇᖃᑦᑕᖏᑦᑐᖅ ᓱᓇᒧᑦ ᐊᑐᖅᑐᒃᓴᐅᓂᐊ ᒪᓕᒃᖢᒍ- 
ᒪᓃᓚᖅᓯᐅᕈᑕᐅᕙᒃᑐᑦ ᐅᐃᕐᓂᖅᑯᖅᑐᓂᖅᓴᐅᕙᒃᐳᑦ ᒪᓂᕋᐃᓐᓇᒃᑰᕈᑕᐅᕙᒃᑐᑦ 
ᐅᐃᕐᓂᑯᑖᖃᕐᓂᖅᓴᐅᕙᒃᐳᑦ.

ᐊᑐᕋᔭᖅᑐᑦ ᖃᒧᑎᒃᓴᐅᓗᑎᒃ:
ᖃᒧᑎᒃᓴᓂᒐᓱᖕᓂᐊᕐᓗᓂ ᐅᔾᔨᕆᔭᕆᐊᖃᖅᑐᑦ ᖁᑉᐸᖃᓗᐊᖏᓪᓗᓂ 
ᐊᑭᕈᖃᓗᐊᖏᓪᓗᓂᓗ

ᓇᐳᓕᐅᑎᒃᓴᖅ ᐊᒃᖢᓈᖅ:
ᓇᐳᓕᐅᑎᒋᓂᐊᖅᑕᐃᑦ ᓯᓕᓗᐊᕆᐊᖃᖏᒻᒥᔪᖅ ᐃᒻᒪᖄ ᐃᕿᖅᑯᕐᓂᑦ 
ᑐᐊᓐᓂᖅᓴᐅᕌᕐᔪᒡᓗᒍ ᖃᓱᔭᓗᐊᕆᐊᖃᕋᓂᓗ. ᑲᓗᑎᒃᓴᐃᑦ ᑎᑭᖅᑐᑦ 
ᓯᓕᒃᑎᒋᔭᕆᐊᖃᖅᑐᖅ ᑕᑭᔪᐊᓘᖏᓪᓗᓂᓗ ᖃᒧᑎᖕᓂᑦ ᑕᑭᓂᖅᓴᐅᑲᓪᓚᒡᓗᒍ.

ᐱᕐᕌᖏᑦ:
ᓯᕗᓂᐊᒍᑦ ᐃᓚᓐᖓᕆᐊᖃᖅᑐᖅ ᐊᑦᑕᕐᓇᖏᓐᓂᖅᓴᐅᔪᓐᓇᖁᓪᓗᒍ 
ᐅᓯᕐᔪᐊᖃᑦᑕᕐᓂᐊᕐᓗᓂ ᐅᖁᒪᐃᑦᑐᓂᒃ. ᐱᕐᕌᖓ ᖃᒧᑎᒃᓴᒥᑦ ᓯᓕᖕᓂᖅᓴᐅᔭᕆᐊᖃᕐᒥᔪᑦ 
ᓄᖑᕋᐃᓗᐊᖁᓇᒍ ᖃᒧᑎᑕᖓᓂᒃ.

ᖃᐅᔨᒪᔭᕆᐊᓖᑦ ᐱᔪᓐᓇᕈᑕᐅᕙᒃᑐᓪᓗ 

ᑎᑎᕋᖅᑑᑉ ᒥᒃᓵᓄᑦ

ᓲᓗᒨᓂ ᐊᕙ ᐃᓅᓯᒪᔪᖅ ᖃᕐᒪᒥ, ᐃᒡᓗᓕᐅᑉ ᖃᓂᒋᔭᖓᓂ ᑐᓴᖅᑑᑦ/ᓅᕙᐃᕝᕙ 2, 
1959ᒥ. ᒥᑭᔫᓂᕐᒥᓂᒃ ᑭᓱᓕᒫᓂᒃ ᐊᕙᑎᒥᓂᒃ ᑐᑭᓯᒍᒪᖃᑦᑕᓚᐅᖅᑐᖅ. ᒥᖅᓱᕆᐅᓚᐅᖅᑐᖅ 
ᕿᓯᓐᓂᒃ ᐊᓈᓇᒥᓂᒃ ᐃᓕᑦᓱᓂ, ᐊᐱᐊ ᐊᕙᒥᒃ. ᐊᑖᑕᒋᓚᐅᖅᑕᖓ ᒪᑕᐃᐊᓯ ᐊᕙ, 
ᓴᓇᙳᐊᖅᓯᑕᐅᓚᐅᖅᑐᖅ, ᐱᓗᐊᖅᑐᒥ ᑑᒑᕐᓂᒃ- ᐃᓚᖓᓐᓂ ᐅᓈᓕᐅᖅᑐᒥᓂᖅ ᑐᒃᑑᑉ 
ᓇᒡᔪᖏᓐᓂᒃ ᐅᓐᓄᐃᓐᓇᖅ--ᓲᓗᒨᓂᐅᑉ ᐃᓕᕝᕕᒋᓯᒪᔭᖓ ᓴᓇᙳᐊᕐᓂᕐᒥᒃ.

ᓲᓗᒨᓂ ᐃᙱᕆᐅᓚᐅᖅᑐᖅ ᒥᑭᔫᑦᓱᓂ ᐃᓚᒋᔭᐅᑦᓱᓂ ᐅᓪᓗᒥᓂᓴᕐᓄᑦ ᓂᔾᔭᐅᓯᔭᖅᑎᓄᑦ. 
ᐊᔾᔨᒌᙱᑦᑐᓂᒃ ᓂᔾᔭᐅᓯᔭᕈᑎᓂᒃ ᐱᙳᐊᕈᓐᓇᖅᑐᖅ, ᓲᕐᓗ ᐱᐊᓇᒥᒃ. ᑎᑎᕋᕈᓐᓇᖅᓱᓂᓗ 
ᐃᙱᒐᕐᓂᒃ ᐃᓄᒃᑎᑐᑦ. ᓴᓇᖃᑦᑕᕐᒥᔪᖅ ᕿᓚᐅᑎᓂᒃ ᐸᐃᕆᕕᓐᓄᑦ, ᐃᓕᓐᓂᐊᕐᕕᓐᓄᑦ 
ᑭᒃᑯᑐᐃᓐᓇᕐᓄᓪᓗ ᐱᑖᕈᒪᔪᓄᑦ.

ᖁᕕᐊᒋᔭᖃᕐᒥᔪᖅ ᐅᓂᒃᑳᕆᐊᖅ ᐃᓕᓚᐅᖅᑕᒥᓂᒃ ᐊᑖᑕᒥᓂᒃ. ᐅᓂᒃᑳᖃᑦᑕᖅᑐᖅ 
ᐃᓕᓐᓂᐊᕐᕕᓐᓂ, ᓄᕝᕗᖅᑭᐅᓪᓚᐃᓪᓗ ᓄᓇᖓᓐᓅᕈᓐᓇᓚᐅᕐᒥᔪᖅ ᐅᓂᒃᑳᕆᐊᖅᑐᖅᓯᓐᓈᑦ 
ᑕᒪᒃᑯᓂᖓ. ᐃᓕᓐᓂᐊᑎᑦᓯᖃᑦᑕᖅᑐᖅ ᐃᓄᐃᑦ ᐃᓕᖅᑯᓯᖏᓐᓂᒃ ᓄᓇᕘᒥ ᓯᓚᑦᑐᓴᕐᕕᒻᒥ. 
ᐃᖅᑲᓇᐃᔭᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.

